КОМИ РЕСПУБЛИКАЛӦН ОЛАНПАС

"Коми Республика мутасын олысьясӧс уджӧн могмӧдан юкӧнын ӧткымын юалӧм йылысь" Коми Республикаса Оланпаслӧн 4 статьяӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн



2015 вося лӧддза-номъя тӧлысь 11 лунӧ 

1 статья. Пыртны "Коми Республика мутасын олысьясӧс уджӧн могмӧдан юкӧнын ӧткымын юалӧм йылысь" Коми Республикаса Оланпаслӧн 4 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 1 №, 4661 ст.; 8 №, 4934 ст.; 2010, 24 №, 567 ст.; 2011, 55 №, 1667 ст.; 2013, 37 №, 696 ст.; 2014, 27 №, 528 ст.; 33 №, 676 ст.; 35 №, 725 ст.) татшӧм вежсьӧмъяс:

1 юкӧнын:

1) 6 пунктын содтыны татшӧм сюрӧса "о" пунктув: 

"о) отсавны удж сетысьяслы Россия Федерацияса субъектъяслысь удж ресурсъяс кыскӧмын, кутшӧмъясӧс абу пыртӧма Россия Федерация субъектъяс лыддьӧгӧ, кытчӧ удж ресурсъяс кыскӧмыс лоӧ медколанаӧн, кутшӧмӧс вынсьӧдӧма Россия Федерацияса Веськӧдлан котырӧн (водзӧ – лыддьӧг, кутшӧмӧс вынсьӧдӧма Россия Федерацияса Веськӧдлан котырӧн);"; 

2) 17 пунктын "Россия Федерацияын йӧзӧс уджӧн могмӧдӧм йылысь" Россия Федерация Оланпаслӧн 25 статьяса 3 пункт серти." кывъяс вежны "Россия Федерацияын йӧзӧс уджӧн могмӧдӧм йылысь" Россия Федерация Оланпаслӧн 25 статьяса 3 пункт серти;" кывъясӧн;

3) содтыны татшӧм сюрӧса 18 – 23 пунктъяс:

"18) урчитны инвестиция балаяс, кутшӧмъясӧс колӧ пыртны уджалан ресурсъяслысь вешъяланлун кыпӧдан дінму уджтасӧ, бӧръян пӧрадок да критерийяс;

19) лӧсьӧдны да олӧмӧ пӧртны уджалан ресурсъяслысь вешъяланлун кыпӧдан дінму уджтасъяс, кутшӧмъясын пасйӧма лӧсьӧдны условиеяс Россия Федерация субъектъяслысь уджалан ресурсъяс кыскӧм вылӧ, кутшӧмъясӧс абу пыртӧма лыддьӧгӧ, кутшӧмӧс вынсьӧдӧма Россия Федерацияса Веськӧдлан котырӧн; 

20) урчитны "Россия Федерацияын йӧзӧс уджӧн могмӧдӧм йылысь" Россия Федерацияса Оланпасӧн абу пасйӧм мукӧд условие, та лыдын кутшӧмъяс йитчӧмаӧсь удж вылӧ босьтӧм могысь корӧм гражданинӧс да сылӧн семьяӧ пырысьясӧс выль местаын овмӧдӧмкӧд, уджалан ресурсъяслысь вешъяланлун кыпӧдан дінму уджтасын участвуйтӧм йылысь сёрнитчӧмъясӧ пыртӧм могысь, кутшӧмъясӧс кырымалӧны удж сетысьяскӧд, (водзӧ - сёрнитчӧм);

21) урчитны уджалан ресурсъяс кыскӧм вылӧ сертификат бӧр бергӧдан пӧрадок (водзӧ – сертификат), кутшӧмӧс сетӧма удж сетысьлы, сэк, кор урчитӧма "Россия Федерацияын йӧзӧс уджӧн могмӧдӧм йылысь" Россия Федерацияса Оланпасӧн;

22) урчитны удж сетысьясӧс, кодъяслӧн эм инӧд сертификат босьтӧм вылӧ, бӧръян пӧрадок да критерийяс, удж сетысьяслы финансӧвӧй отсӧг сетан пӧрадок, кутшӧмӧс пасйӧма сертификатын; 

23) видзӧдны удж сетысьӧн финансӧвӧй отсӧг сетан условиеясӧ кутчысьӧм бӧрся, кутшӧмӧс урчитӧма сертификатӧн да сёрнитчӧмӧн, та лыдын сьӧмкудйӧ пырттӧм канму фондъясӧ воӧм страхӧвӧй взносъяс йылысь юӧр видлалӧм-туялӧмӧн.".
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырлы примитны тайӧ Оланпас збыльмӧдӧм могысь нормативнӧй инӧда актъяс.
Коми Республикаса Юралысь





       В.М. Гайзер 

Сыктывкар 

2015 вося лӧддза-номъя тӧлысь 23 лун

